
FIl-Atti tar-Riferenza tas-27 ta’ Gunju, 2011, mill-Qorti
Kriminali fl-Atti tal-Att tal-Akkuza numru 5/09 fl-ismijiet:

IR-REPUBBLIKA TA’ MALTA
VS

Matthew-John MIGNECO

[I-Qorti:

Rat ir-Riferenza maghmula mill-Qorti Kriminali fis-27 ta’
Gunju, 2011 (presjeduta mill-Onorevoli Mhallef Dottor
Lawrence Quintano)(aktar ’il quddiem imsejha “l-Qorti
Riferenti”) li, permezz taghha u fuq talba maghmula mill-
avukat difensur tal-akkuzat Matthew-John Migneco
b’rikors imressaq fit-22 ta’ Gunju, 20112, talbet li din il-
Qorti tqis “dwar jekk I-istqarrijiet tieghu esebiti fl-atti tal-
proceduri ‘Ir-Repubblika ta’ Malta vs Matthew-John
Migneco’ mehuda minghajr ma kien assistit minn avukat
humiex lesivi tad-drittijiet tieghu kif sanciti fl-artikolu 39 tal-
Kostituzzjoni u I-Artikolu 6 tal-Konvenzjoni Ewropea dwar
id-drittijiet tal-Bniedem wara li kkonsidrati wkoll is-
sottomissjonijiet tal-Avukat Generali”;

Rat id-degriet taghha tas-7 ta’ Lulju, 2011, li bih appuntat
ir-Riferenza ghas-smigh tal-14 ta’ Lulju, 2011, u ordnat li
ssir in-notifika wkoll lill-Avukat Generali;

Rat ir-Risposta mressga mill-Avukat Generali fl-14 ta’
Lulju, 2011% li biha qal i ma jezisti |-ebda jedd
fundamentali li wiehed ikun mghejjun minn avukat fi stadju
bikri tal-pro¢edura kriminali, izda biss dritt li wiehed ikollu
smigh xieraq. F’kull kaz, qal li meta |-Qorti Ewropeja
sabet ksur ta’ dritt bhal dan, ikkwalifikat il-fehma taghha
billi gieset li persuna ma jkollhiex smigh xieraq meta dan
jigri waqt il-process kriminali, u ma hemm I|-ebda ksur
awtomatiku jekk kemm-il darba persuna ma tkunx
mghejjuna minn avukat meta taghti l-istqarrija taghha.
Zied jghid |i biex jitgies jekk persuna nghatatx smigh
xieraq irid jitgies il-process kollu u mhux episodji minnu
maqtughin ghalihom, u episodju wiehed ma jmissux
jithalla jgib fix-xejn il-pro¢ess kollu. Imbaghad ghadda
biex fisser ghaliex, skond il-fehma tieghu, I-kazijiet
maqtugha mill-Qorti Ewropeja ma kinux jghoddu ghall-kaz
tal-akkuzat. Ghalhekk stieden lil din il-Qorti biex twiegeb
ghar-riferenza li saritilha billi tghid li ma kien hemm I-ebda
ksur ta’ dritt fundamentali fil-konfront tal-akkuzat meta
ghamel l-istqarrijiet li jinsabu fl-atti;

! Pagg. 76 — 80 tal-atti tar-Riferenza
2 Pagg. 67 — 8 tal-atti tar-Riferenza
% Pagg. 639 — 642 tal-atti tar-Riferenza

Rat id-dikjarazzjoni maghmula mill-avukati difensuri waqt
is-smigh tal-14 ta’ Lulju, 2011, li biha gablu li, ghal dak li
jirrigwarda provi, joqoghdu fuq l-atti li ntbaghtu lil din il-
Qorti mill-Qorti Riferenti;

Rat il-verbal tas-smigh tat-28 ta’ Lulju, 2011, li bih id-
difensur tal-akkuzat irrefera ghar-rikors imressagq minnu
quddiem il-Qorti Riferenti fGunju, 2011, meta qgajjem il-
kwestjoni kostituzzjonali u iddikjara li ma kellux provi
x’iressagq;

Rat id-degriet taghha tat-28 ta’ Lulju, 2011°, |i bih tat
zmien lill-partijiet biex iressqu s-sottomissjonijiet taghhom
bil-miktub;

Rat in-Nota ta’ Sottomissjonijiet imressqa mill-akkuzat
Migneco fit-23 ta’ Awissu, 2011°;

Rat in-Nota ta’ Sottomissjonijiet imressqa mill-Avukat
Generali fit-30 ta’ Settembru, 20117, bi twegiba ghal dik
tal-akkuzat;

Semghet it-trattazzjoni ulterjuri tal-avukati tal-partijiet;

Rat l|-atti kollha tar-Riferenza u kif ukoll tal-process tal-
kawza kriminali numru 5/09 li minnu harget ir-Riferenza;

Rat id-degriet taghha tal-5 ta’ Ottubru, 2011, li bih halliet
il-kawza ghas-sentenza,

Ikkunsidrat:

llli din ir-Riferenza saret lil din il-Qorti ghaliex I-akkuzat
Migneco jghid li garrab ksur tal-jedd fundamentali tieghu

* Pag. 643 tal-atti tar-Riferenza

® Pag. 642 tal-atti tar-Riferenza

® Pagg. 649 — 651 tal-atti tar-Riferenza
" Pagg. 652 — 7 tal-atti tar-Riferenza

ghal smigh xieraq tant l|-artikolu 39 tal-Kostituzzjoni tar-
Repubblika ta’ Malta u I-artikolu 6 tal-Konvenzjoni ghall-
Protezzjoni tad-Drittijiet tal-Bniedem u tal-Libertajiet
Fundamentali (aktar ’il quddiem imsejha “il-Konvenzjoni”)
bil-fatt li stqarrijiet li huwa ghamel lil Pulizija u wkoll lill-
Magistrat Inkwirenti bla ma kien mghejjun minn avukat,
tgieghdu fl-atti tal-Att tal-Akkuza u jistghu jintuzaw mill-
Prosekuzzjoni waqt is-smigh tal-kaz tieghu quddiem il-
Qorti Riferenti. Jishaq li, fiz-zmien |i huwa ghamel I-
imsemmija stgarrijiet, il-ligi kienet ghadha ma tipprovdix
ghall-jedd li persuna tkun mghejjuna minn avukat meta
tintalab taghti stqarrija. 1l-Qorti Riferenti talbet lil din il-
Qorti tistharreg il-’kwestjoni kostituzzjonali’, fit-termini
msemmija fid-degriet studjat taghha;

llli I-Prosekuzzjoni, u b’mod partikolari I-Avukat Generali,
jishqu li r-Riferenza ghandha ssib li I-akkuzat ma garrab I-
ebda ksur tad-drittijiet fundamentali tieghu u dan ghaliex
ma jezisti l-ebda jedd fundamentali |i wiehed ikun
mghejjun  minn avukat fi stadju bikri tal-pro¢edura
kriminali, izda biss dritt li wiehed ikollu smigh xieraq.
F’kull kaz, gal li meta |I-Qorti Ewropeja sabet ksur ta’ dritt
bhal dan, ikkwalifikat il-fehma taghha billi gieset li persuna
ma jkollhiex smigh xieraq meta dan jigri waqt il-process
kriminali, u ma hemm |-ebda ksur awtomatiku jekk kemm-
il darba persuna ma tkunx mghejjuna minn avukat meta
taghti l-istqarrija taghha. Zied jghid |i biex jitgies jekk
persuna nghatatx smigh xieraq irid jitgies il-proc¢ess kollu
u mhux episodji minnu maqtughin ghalihom, u episodju
wiehed ma jmissux jithalla jgib fix-xejn il-pro¢ess kollu.
Imbaghad ghadda biex fisser ghaliex, skond il-fehma
tieghu, I-kazijiet maqgtugha mill-Qorti Ewropeja ma kinux
jghoddu ghall-kaz tal-akkuzat. Ghalhekk stieden lil din il-
Qorti biex twiegeb ghar-riferenza li saritilha billi tghid i ma
kien hemm I|-ebda ksur ta’ dritt fundamentali fil-konfront
tal-akkuzat meta ghamel I-istqarrijiet li jinsabu fl-atti;

[lIi mill-fatti li johorgu mill-atti tar-Riferenza jirrizulta li fis-27
ta’ Lulju, 2004, fuqg taghrif li nghatalha I-Puliziia zammet
zewqt irgiel fin-Nadur, fGhawdex wara |i kien hemm
suspetti li kienu geghdin jikkonsenjaw droga lil xi hadd li
jghix hemm. Fost il-persuni mizmuma b’arrest kien hemm

l-akkuzat Matthew-John Migneco (aktar ’il quddiem
imsejjah  “l-akkuzat”). Fit-28 ta’ Lulju, 2004, wara
nofsinhar |-akkuzat ghamel stqgarrija lill-Pulizija u ghazel li
jiffirmaha®. L-isqarrija damet issir madwar siegha u nofs.
Fuq rikors imressag mill-Kummissarju tal-Pulizija wara
rapport maghmul mill-Ispettur Nadya Lanzon, li mexxiet I-
investigazzjonijiet, dak inhar fil-ghaxija |-Magistrat
Inkwirenti laga’ t-talba u ordna |I|i l-akkuzat jixhed
quddiemu. L-akkuzat xehed quddiem il-Magistrat
Inkwirenti dwar l-istgarrija li huwa kien ta lill-Pulizija aktar
kmieni dak inhar’. Dak il-hin ma kienx mghejjun minn
avukat. L-ghada filghodu, I-akkuzat ghamel stgarrija ohra
lill-Pulizija, li wkoll ghazel li jiffirma, u |li damet madwar
siegha'®. Mhuwiex kontestat li meta |-akkuzat ghamel
dawn iz-zewg stqarrijiet, ma kienx kellem avukat u lanqas
kien mghejjun minn avukat;

i fid-29 ta’ Lulju, 2004, huwa tressaq b’arrest quddiem il-
Qorti tal-Magistrati (Malta) bhala Qorti Istruttorja mixli
b’pussess u assocjazzjoni ma’ haddiehor fit-traffikar ta’
droga™. Tul dak is-smigh, sarlu |l-ezami skond I-artikoli
390(1) u 392 tal-Kodic¢i Kriminali, wiegeb li ma kienx jahti
ghall-akkuzi migjuba kontrih®*, u nghata I-liberta’
provvizorja taht il-kundizzjonijiet imfissra fdegriet'®. Ghal
dik il-prezentata l-akkuzat kien mghejun minn zewg
avukati. Dak inhar, il-Prosekuzzjoni esebiet it-tieni
stqarrija li ghamel I-akkuzat dak inhar stess qabel tressaq
il-Qorti b’arrest. Xehed ukoll I-akkuzat™;

i waqt smigh mizmum mill-Qorti Istruttorja fid-9 ta’
Awissu, 2004, il-Prosekuzzjoni ressqet il-provi taghha,
maghduda maghhom iz-zewq stqarrijiet li I-akkuzat kien
ghamel fil-Kwartieri Generali tal-Pulizija gabel tressagq
b’arrest. F’'dak is-smigh, |-akkuzat kien mghejjun minn
avukat, li wkoll ghamel il-kontro-ezami tax-xhud imressqga
mill-Prosekuzzjoni. F’ghelug dak is-smigh, il-Qorti tat
degriet li bih sabet li kien hemm radunijiet bizzejjed biex I-

8 Pagg. 136 — 140 tal-atti tar-Riferenza
° Pagg. 216 — 7 tal-atti tar-Riferenza
©Pagg. 141 — 2 tal-atti tar-Riferenza
! Pagg. 83 — 4 tal-atti tar-Riferenza

2 Pag. 94 tal-atti tar-Riferenza

13 pag. 87 tal-atti tar-Riferenza

¥ Pagg. 177 - 8 tal-atti tar-Riferenza

imputat jitgieghed tant Att ta’ Akkuza u bagntet I-atti tal-
Kumpilazzjoni ghand |-Avukat Generali®;

i wara r-rinviji mill-Ufficéju tal-Avukat Generali, il-Qorti
Istruttorja semghet provi ohra li ntalbet tressaq il-
Prosekuzzjoni fis-smigh tat-30 ta’ Settembru, 2004, fil-25
ta’ Novembru, 2004, fl-20 ta’ Jannar, 2005, fl-10 ta’
Marzu, 2005, fit-28 ta’ April, 2005, fit-23 ta’ Gunju, 2005,
fit-23 ta’ Awissu, 2005 (ma deher hadd), fl-20 ta’ Ottubru,
2005 (ma deherx l-akkuzat imma deher avukat ghalih), fil-
15 ta’ Dicembru, 2005, fid-9 ta’ Frar, 2006, fit-30 ta’
Marzu, 2006, fil-25 ta’ Mejju, 2006 (ma sar xejn ghax I-
avukat difensur ma kienx jiflah), fit-13 ta’ Lulju, 2006, fil-5
ta’ Settembru, 2006, fit-2 ta’ Novembru, 2006, fl-14 ta’
Dicembru, 2006, fit-18 ta’ Jannar, 2007, fit-22 ta’ Frar,
2007, fid-29 ta’ Marzu, 2007 (ma deher hadd), fid-19 ta’
April, 2007 (rega’ ma deher hadd), fil-31 ta’ Mejju, 2007
(ma sar xejn), fl-14 ta’ Gunju, 2007 (ma sar xejn), fis-26
ta’ Lulju, 2007 (ma deherx |-akkuzat), fis-6 ta’ Settembru,
2007, fit-18 ta’ Ottubru, 2007 (ma deherx Il-akkuzat), fit-8
ta’ Novembru, 2007 (ma sar xejn), fl-20 ta’ Dicembru,
2007 (rega’ ma deher hadd), fl-24 ta’ Jannar, 2008 (ma
deher hadd), fl-14 ta’ Frar, 2008 (I-akkuzat ma deherx),
fis-27 ta’ Marzu, 2008 (ma deherx |-akkuzat, imma deher
ghalih l-avukat tieghu), fis-17 ta’ April, 2008 (ma deher
hadd u [-Qorti Inkwirenti tat degriet b’komunika lill-
Kunnissjoni ghall-Amministrazzjoni tal-Gustizzja), fid-29
ta’ Mejju, 2008, fid-19 ta’ Gunju, 2008 (ma sar xejn), fil-31
ta’ Lulju, 2008 (ma deherx |-akkuzat, imma deher ghalih I-
avukat tieghu), fil-25 ta’ Settembru, 2008 (ma sar xejn),
fis-6 ta’ Novembru, 2008 (rega’ ma sar xejn), fis-27 ta’
Novembru, 2008 (l-akkuzat ma deherx, imma deher I-
avukat tieghu ghalih), fit-8 ta’ Jannar, 2009, u fid-29 ta’
Jannar, 2009 (meta I|-Prosekuzzjoni iddikjarat li ma
kellhiex aktar provi xi tressaq). F’kull darba li sar smigh
waqt il-kumpilazzjoni, l-akkuzat deher u/jew kien mghejjun
minn avukat, li f'xi whud mill-okkazjonijiet, ghamel ukoll il-
kontro-ezami;

® Pag. 145 tal-atti tar-Riferenza

i fid-9 ta’ Marzu, 2009'°, |-Avukat Generali hareg |-Att
tal-Akkuza kontra |-akkuzat, li laga’ n-notifika tieghu fit-23
ta’ Marzu, 2009'", u ressaq in-Nota tal-E¢éezzjonijiet
tieghu fl-14 ta’ April, 2009'®. B’degriet tat-18 ta’ Jannar,
2010%°, il-Qorti Riferenti (diversament presjeduta)
gieghdet il-kawza ghas-smigh dwar I|-e¢¢ezzjonijiet
preliminari mganglin mill-akkuzat, li semghet it-trattazzjoni
fid-29 ta’ Jannar, 2010. Fit-8 ta’ April, 2010, il-Qorti
Riferenti (diversament presjeduta) tat is-sentenza dwar
dawk |-e¢¢ezzjonijiet preliminari li l-akkuzat ma kienx
irrinunzja ghalihom sa dak inhar®®, u ordnat bidliet fl-Att
tal-Akkuza. Ghalkemm |-Avukat Generali kien iddikjara
b’Nota® li xtaq jappella minn dik is-sentenza, ma jidhirx i
fil-fatt sar appell minnha quddiem il-Qorti tal-Appell
Kriminali;

lli b'degriet taghha tat-8 ta’ Gunju, 2011?% il-Qorti
Riferenti ordnat li s-smigh tal-Guri fuq I-Att tal-Akkuza
kontra I-akkuzat jibda fl-4 ta’ Lulju, 2011. Fit-22 ta’ Gunju,
2011%, l-akkuzat ressaq ir-rikors li bih talab li I-Qorti
Riferenti tistharreg jekk Kkellhiex tirreferi I-kwestjoni
kostituzzjonali mertu ta’ din is-sentenza. Id-degriet relattiv
tal-Qorti Riferenti nghata fis-27 ta’ Gunju, 2011, wara
smigh li sar quddiemha fl-24 ta’ Gunju, 2011;

lIli ghal dak li jirrigwarda l-aspetti ta’ dritt marbutin mar-
riferenza din il-Qorti ttenni li hija marbuta li tqis il-kwestjoni
“kostituzzjonali” skond il-parametri tar-riferenza maghmula
lilha. Billi I-kwestjoni tkun inqalghet quddiem Qorti li mhix
il-Prim’Awla tal-Qorti Civili jew il-Qorti Kostituzzjonali, u
billi I-procediment ma jkunx tressaq quddiem din il-Qorti
direttament minn min jallega I-ksur tal-jedd fondamentali
partikolari, din il-Qorti jkollha tgis fedelment il-kwestjoni fil-
mod u t-termini mghoddijin lilha mill-Qorti |i tkun ghamlet
ir-riferenza®®, u jekk tonqos li taghmel dan jew titbieghed

'° Pagg. 1 — 7 tal-atti tar-Riferenza

7 Pag. 10 tal-atti tar-Riferenza

'8 Pagg. 11 — 3 tal-atti tar-Riferenza

% pag. 15 tal-atti tar-Riferenza

2 pagg. 22 — 5 tal-atti tar-Riferenza

% pag. 26 tal-atti tar-Riferenza

2 pag. 61 tal-atti tar-Riferenza

% Pagg. 67 — 8 tal-process

# Kost. 31.7.2000 fil-kawza fl-ismijiet Bedingfield vs Kummissarju tal-Pulizija et (Kollez. Vol:
LXXXIV.i.232) a fol. 243

milli tqis dak lilha riferut, tkun geghda tiddeciedi extra
petita®;

i huwa minhabba fhekk li huwa mixtieq li riferenza
kostituzzjonali ta’ Qorti lil din il-Qorti ghandha tkun
maghmula b’'mod li |-ordni tar-riferenza jkun fih b’mod
konéiz u ¢ar il-fatti li jaghtu lok ghall-kwestjoni®®. Dan
huwa mixtieq biex il-Qorti kostituzzjonali riferuta jkollha
parametri ¢ari u precizi li fughom taghmel [-istharrig
taghha tal-kwestjoni mgangla u mibghuta lilha mill-Qorti
Riferenti. Imma I-ligi ma tghidx li r-riferenza ma tkunx
tghodd jekk kemm-il darba d-degriet jew ordni tar-
riferenza ma jkunx motivat jew ma jkunx fforma
partikolari.  Langas ma tghid li |-Qorti Riferenti trid
tiddikjara i |-kwestjoni mqgangla m’hijiex frivola jew
vessatorja. Huwa minnu li dan il-kriterju ta’ frivolezza u
vessatorjeta’ huwa element indispensabbli biex kwestjoni
mqgangla tigi mghoddija il din il-Qorti fil-funzjoni
kostituzzjonali taghha?’, imma din il-Qorti tithem li ladarba
Qorti tkun ghamlet ordni bhal dak, tkun fl-istess waqt
gieset li I-kwestjoni mganqgla la kienet wahda fiergha u
langas wahda vessatorja;

llli dan ma jfissirx li, ladarba Qorti Riferenti ma tkunx
gieset kwestjoni kostituzzjonali mqgangla bhala wahda
fiergha u biex iddejjaq, dan se’ jorbot idejn din il-Qorti milli,
wara li tistharreg sewwa l-ilment, issib li I-kwestjoni kienet
fil-fatt hekk®®. Izda kulma gieghed jinghad huwa li ordni ta’
riferenza jkun dejjem jimplika li [-Qorti riferenti ma qisitx il-
kwestjoni mgangla bhala wahda fiergha u biex iddejjaq.
Fil-kaz tar-riferenza li din il-Qorti ghandha quddiemha,
jidher li I-Qorti Riferenti specifikatament galet li [-kwestjoni
mqgangla mill-akkuzat ma kinitx wahda fiergha. Minkejja
wkoll li l-istess Qorti Riferenti wriet li hija taghraf sewwa |-
ahhar aggornamenti gurisprudenzjali tal-Qrati Maltin u
wkoll barranin dwar |-aspetti ta’ thaddim ta’ dritt
fundamentali dwar ir-rilaxx ta’ stqarrijiet lill-Pulizija minn
persuna li ma tkunx kisbet |-ghajnuna professjonali ta’

% Kost. 30.11.2001 fil-kawza fl-ismijiet Galea et vs Briffa et (Kollez. Vol: LXXXV.i.540) a fol. 554-5.
% p_A. Kost. 2.12.1987 fil-kawza fl-ismijiet Spett. P. Sammut et vs Edwin Bartolo et (Kollez. Vol:
LXXL.iii.727)

T Kost. 23.11.1990 fil-kawza fl-ismijiet Mifsud et vs L-Avukat Generali et (Kollez. Vol: LXXIV.i.227)
%8 Kost. 30.5.1990 fil-kawza fl-ismijiet II-Pulizija vs Michael Pace et (Kollez. Vol: LXXIV.i.116)

Pagna 8 minn 19
Qrati tal-Gustizzja



Kopja Informali ta' Sentenza

avukat, dehrilha li kellha taghmel din ir-riferenza bil-ghan li
“trid tispira fiducja ta’ imparzjalita’ kemm oggettiva kif ukoll
soggettiva” taghha fil-kaz u wkoll ghaliex dehrilha li “mhux
bilfors li wiehed ghandu jistenna t-tmiem tal-pro¢eduri biex
igajjem lanjanza dwar allegat ksur tad-drittijiet tal-

Bniedem”?*:

lIli huwa maghruf li, ladarba tkun saret riferenza lil din il-
Qorti, I-‘kwestjoni’ ma tibqax aktar tal-parti li tkun gajmitha,
izda ssir tal-Qorti riferenti. Dan ifisser li “I-‘kwestjoni’ trid
tkun, fghajnejn il-qorti li quddiemha titganqal, verament ta’
ostaklu ghalbiex dik il-qorti tkun tista’ tippro¢edi | quddiem
biex tidderimi I-vertenza bejn il-partijjiet. Ghalkemm il-
kwestjoni tkun tganglet mill-parti, bid-decizjoni i tirreferiha
l-qorti tkun ghamlet dik il-kwestjoni taghha, b’'mod
ghalhekk li I-parti ma tistax in segwitu firtira’ I-kwestjoni
Jew tirtira ‘it-talba ... ghal riferenza’. Jekk ikun hemm xi
ostaklu procedurali iehor i minhabba fih il-qorti i
guddiemha tkun tganglet il-kwestjoni ma tkunx tista’ fi
kwalunkwe kaz tipprocedi oltre, ‘il-kwistjoni’ ta’ indoli
kostituzzjonali ma tibqax wahda li tkun tista’ tigi riferuta lill-
Prim’Awla, ghax id-decizjoni tal-Prim’Awla tassumi fdak il-
kaz in-natura ta’ semplici esercizzju akkademiku u mhux
decizjoni li tkun tivvinkola lill-qorti Ii tkun ghamlet ir-
riferenza fid-determinazzjoni tal-vertenza, determinazzjoni

li ma tkun qatt tista’ tasal ghaliha™’;

llli 1-Qorti gieghda tghid dan ghaliex hija thoss li fejn,
quddiem Qorti i ma tkunx il-Prim’Awla, titgajjem
‘*kwestjoni’ ta’ xejra kostituzzjonali jew konvenzjonali i
bhalha tkun tqajmet qabel, u fejn dik il-‘kwesjoni’ tkun
diga’ tqgieset mill-oghla Qorti kompetenti u tat il-
provvedimenti taghha dwarha, ma jidhirx li jkun hemm
ghalfejn li Qorti ohra ghandha tirreferi I-kaz mill-gdid lil din
iI-Qorti kull darba li tqum quddiemha kwestjoni bhal dik,
sakemm il-‘kwestjoni’ ma tkunx tqanqgal xi punt gdid. Ikun
xieraq li I-Qorti li quddiemha titganqgal il-‘kwestjoni’ tiehu
gies tad-direzzjoni murija mill-Qorti ta’ kompetenza
kostituzzjonali dwar ‘kwestjoni’ bhal dik u timxi ma’ dik id-
direzzjoni indikata fil-kkaz li jkollha quddiemha.

% pagg. 79 — 80 tal-atti tar-Riferenza
% Kost. 19.2.2008 fil-kawza fl-ismijiet Bank of Valletta p.l.c. vs Joseph Attard et

B’dagshekk, ma ffissirx li dik il-Qorti tkun gieghda tarroga
ghaliha kompetenza |i m’hijiex taghha, izda biss li tkun
gieghda tapplika u thaddem il-ligi fl-gharfien ta’ punti li
jkunu gew stabiliti mill-Qorti kompetenti. B’dan il-mod
ukoll, jongos it-tkattir fl-ghadd ta’ kawzi riferiti, bhalma
gara quddiem il-Qrati Maltin fdawn I-ahhar zminijiet
b’rabta ma’ kazi li jixbhu lil dan li ghandha quddiemha din
iI-Qorti llum dwar stqarrijiet maghmula lill-Pulizija minn
persuni li ma kenux mghejjuna minn avukat;

llli fil-kaz tal-lum, jidher li r-riferenza kienet tinkludi Iment
ta’ ksur ukoll tal-jedd ghal smigh xieraq kif imhares taht |-
artikolu 39 tal-Kostituzzjoni, liema jedd ma kienx invokat
fiktkawzi li, mis-sentenzi taghhom, I-akkuzat kien
imnebbah biex iressaq ir-rikors tieghu tat-22 ta’ Gunju,
2011, quddiem il-Qorti Riferenti;

llli 1-Qorti thoss li ghandha ti¢¢ara wkoll li, ladarba I-kaz
tressaq quddiemha permezz ta’ riferenza minn Qorti ohra,
ma tistax taghzel li ma tezercitax is-setgha kostituzzjonali
taghha milli tqis |-aspetti kostituzzjonali jew konvenzjonali
tar-riferenza. Dan jinghad ghaliex ir-riferenza nnifisha
torbot lil din il-Qorti li tiddecidi I-kwestjoni riferuta u ma
tapplikax ghaliha d-diskrezzjoni li hija miftuha ghal din I-
istess Qorti taht l-artikolu 46(2) tal-Kostituzzjoni (jew I-
artikolu 4(2) tal-Kap 319) meta |-kawza tkun tressget
b’rikors mill-persuna aggravata;

[l mir-rikors tal-akkuzat, jidher li r-riferenza li tressqet
quddiem din il-Qorti tinbena kemm fuq l-artikolu 39 tal-
Kostituzzjoni u kif ukoll fuq l-artiklu 6(3)(¢) tal-Konvenzjoni
b’rabta mal-artikolu 6(1) taghha;

[l ghal dak li jirrigwarda l-allegat ksur |-artikolu 39 tal-
Kostituzzjoni, ghandu jinghad i, fil-partijiet tieghu
rilevanti ghal dan il-kaz, dak I-artikolu jipprovdi li: “(1) Kull
meta xi hadd ikun akkuzat b’reat kriminali huwa ghandu,
kemme-il darba I-akkuza ma tigix irtirata, jigi moghti smigh
xieraq gheluq zmien ragonevoli minn qorti indipendenti u
imparzjali mwaqqfa bligi. ... (5) Kull min jigi akkuzat
b’reat kriminali ghandu jigi meqjus Ili jkun innocCenti
sakemm jigi pruvat jew ikun wiegeb li huwa hati: Izda

ebda haga Ili hemm fi jew maghmula skont I-awtorita ta’ xi
ligi ma titgies Ii tkun inkonsistenti ma’ jew bi ksur ta’ dan
Is-subartikolu safejn dik il-ligi timponi fuq xi persuna
akkuzata Kif intqal gabel il-piz tal-prova ta’ fatti partikolari.
(6) Kull min ikun akkuzat b’reat kriminali - ... (¢) ghandu
jithalla jiddefendi ruhu personalment jew permezz ta’
rapprezentant legali u min ma jkunx jista’ jhallas ghal
rapprezentanza legali hekk kif tkun mehtiega
ragonevolment mic-Cirkostanzi tal-kaz tieghu jkollu dritt li
jkollu dik ir-rapprezentanza bi spejjez pubblici; ... (10)
Ebda persuna li tghaddi proc¢eduri ghal reat kriminali ma
ghandha tkun obbligata Ii tixhed fil-proceduri kontra
taghha’;

llli I-akkuzat baga’ ma fisser fl-ebda waqt matul is-smigh
tal-kawza liema wahda mid-dispozizzjonijiet tal-imsemmi
artikolu huwa jghid Ii nkiser jew hemm il-bizgha li jinkiser
fir-rigward tieghu minhabba li ta l-istgarrijiet lill-Pulizija ma
kien mghejjun minn avukat. Langas ma ressaq xi
sottomissjoni f'dan ir-rigward meta saret it-trattazzjoni tal-
gheluq tal-kawza;

Il I-artikolu 39 tal-Kostituzzjoni ta’ Malta jaghmilha ¢ara i
l-jedd ta’ smigh xieraq fil-gafas ta’ proceduri kriminali
jiddependi minn (a) akkuza Ii (b) tkun geghda tinstama’
minn Qorti indipendenti u imparzjali mwaqqfa b’ligi. Dan I-
artikolu gie mfisser mill-Qrati taghna bhala li japplika biss
fejn ikun inbeda pro¢ediment quddiem qorti li, fl-gheluq ta’
dak il-procediment, tista’ tasal biex taghti decizjoni li
tiddetermina I-htija jew in-nuqgas ta’ htija tal-persuna
akkuzata. Ghalhekk, tgies li d-dispozizzjonijiet tal-artikolu
39 tal-Kostituzzjoni la jghoddu dwar pro¢eduri quddiem il-
Qorti Kriminali bhala Qorti Inkwirenti** u langas ghal
proc¢eduri quddiem il-Qorti Kriminali bhala Qorti
Istruttorja’®;

lIli minhabba li ¢-c¢irkostanzi li dwarhom |-akkuzat ressaq
it-talba tieghu ghar-referenza jirrigwardaw grajja li sehhew
gabel ma kien inbeda xi pro¢ediment kontra I-akkuzat, I-
iiment tieghu jaqga’ lil hinn mill-ambitu tal-artikolu 39 tal-

L P.A. (Kost.) 17.1.2002 fil-kawza fl-ismijiet Karl Heinrich Muscat vs |-Avukat Generali et
% Kost. 16.10.2002 fil-kawza fl-ismijiet Anthony Zarb et vs Ministru tal-Gustizzja et

Kostituzzjoni. L-istess jinghad dwar il-fatt li I-pro¢ediment
issa jinsab pendenti quddiem il-Qorti Riferenti: fdan il-
kaz, jidher li l-istharrig dwar jekk I-istqarrijiet jiksrux il-jedd
tal-akkuzat tant I-artikolu 39 tal-Kostituzzjoni jew jekk il-
Qorti Riferenti hijiex sejra thallihom jitressqu bhala prova
kontra |-akkuzat huwa wiehed gabel waqtu®?;

lIli ghalhekk, din il-Qorti ma ssibx li ntwera tajjeb bizzejjed
li I-akkuzat sehhlu juri li garrab ksur taht I-artikolu 39 tal-
Kostituzzjoni;

llli ghal dak li jirrigwarda l-allegat ksur tal-artikolu 6
tal-Konvenzjoni, fil-partijiet rilevanti tieghu ghal dan il-
kaz, dan jipprovdi li: “(3) Kull min ikun akkuzat b’reat
kriminali ghandu d-drittijiet minimi i gejjin ... (¢) i
Jiddefendi ruhu personalment jew permezz ta’ assistenza
legali maghzula minnu stess jew, jekk ma jkollux mezzi
bizzejjed li jhallas l-assistenza legali, din ghandha tinghata
lilu b’xejn meta I-interessi tal-gustizzja jehtiegu hekk”;

[lli normalment, I-imsemmi artikolu jingara flimkien ma’ I-
artikolu 6(1) tal-istess Konvenzjoni. Dan jinghad ghaliex
‘the specific enumeration in the third paragraph for
criminal proceedings does not imply that an examination
for compatibility with the third paragraph makes an
examination for compatibility with the first paragraph
superfluous, since the guarantees contained in the third
paragraph of Article 6 are constituent elements, inter alia,
of the general notion of a fair trial. The enumeration of the
third paragraph is not limitative in that respect, and it is
therefore possible that, although the guarantees
mentioned there have been satisfied, the trial as a whole
still does not satisfy the requirements of a fair trial”>*;

lIli fdan ir-rigward, ghalhekk, jidher ¢ar li I-applikabilita’ tal-
harsien tal-jedd ghal smigh xieraq taht l-artikolu 6 tal-
Konvenzjoni hija usa’ minn dik moghtija ghall-istess jedd
tant l-artikolu 39 tal-Kostituzzjoni. Dan ukoll ghaliex I-
effetti tal-artikolu tal-Konvenzjoni jistghu jiddahhlu fis-sehh

3 Ara Kost. 29.11.2004 fil-kawza fl-ismijiet Victor Lanzon et vs Kummisarju tal-Pulizija
% van DiLk, van Hoof, van Rijn, Zwaak Theory and Practice of the European Convention on Human
Rights (4" Edit, 2006), pag. 631

dwar stharrig ta’ Iment ta’ ksur ta’ jedd ghal smigh xieraq
sa minn gabel mal-kaz jitressaq ghal smigh quddiem Guri,
jekk kemm-il darba jintwera li I-pro¢ediment x’aktarx ikun
serjament kompromess b’xi nuqqas ta’ tharis fi stadju bikri
ta’ xi wiehed mid-dispozizzjonijiet ta’ dak I-artikolu;

llli lum il-gurnata jidher li ma ghad fadal |-ebda dubju i,
ghall-finijiet tal-artikolu 6(3) tal-Konvenzjoni, I-jedd i
wiehed ikun mghejjun minn avukat maghzul minnu nnifsu
jew imgabbad ghalih b’xejn meta ma jkollux minn fejn
ihallas avukat, jibda jghodd sa minn qabel is-smigh
proprju tal-kaz kriminali. Jidher li din it-tifsira harget mill-
fatt li ladarba I-harsien tal-jedd ta’ smigh xieraq fejn jidhol
it-tul taz-zmien ta’ kawza taht l-artikolu 6(1) jghodd kull
stadju tal-procediment®, ma jistax jonqos li l-istess firxa
tal-artikolu 6 ma tkunx tghodd ukoll ghal dawk il-garanziji
minimi li |-persuna suggetta ghall-procediment kriminali
ghandha jedd tgawdi taht is-sub-artikolu (3) tal-imsemmi
artikolu. Jidher li I-jedd li persuna tkun mghejjuna minn
avukat imgar waqt il-fazi tal-interrogazzjoni huwa b’rispett
ghad-dritt li I-ebda persuna ma ghandha tithalla jew tkun
imgeghla tinkrimina lilha nnifisha;

lIli maz-zmien, it-thaddim moghti lil dan is-sub-artikolu fejn
jidhol il-jedd ta’ assitenza ta’ avukat ukoll fil-waqt Ii |-
persuna tkun ghadha mizmuma maqar b’suspett ta’ twettiq
ta’ reat jew waqt l-istharrig tal-istess reat, u gabel ma
jkunu nhargu kontra taghha akkuzi specifici, twessa’ biex
jinkludi [-waqgt fejn dik il-persuna tkun intalbet u tkun tat
stqarrija lill-Pulizija u dan biex jinghata harsien “prattiku u
effettiv’ lill-imsemmi jedd®®. Dan il-jedd tal-prezenza ta’
avukat sa minn dak il-waqt bikri tal-“procediment” ma
jistax jiccahhad jekk mhux ghal “ragunijiet tajbin™’ jew
jekk il-persuna suspettata nnifisha tirrifjuta i tkun
mghejjuna minn avukat®®. Jaga’ fuq I-awtorita’ pubblika i
turi kemm |i kien hemm raguni tajba biex ic¢ahhad lil
persuna milli tkun mghejjuna minn avukat u kif ukoll li dik

* Q.E.D.B. 24.11.1993 fil-kawza fl-ismijiet Imbrioscia vs Svizzera (Applik. Nru. 13972/88) § 36

% Q.E.D.B. (GC) 27.11.2008 fil-kawza fl-ismijiet Salduz vs Turkija (Applik. Nru. 36391/02) § 55 li
galbet is-sentenza moghtija mit-Tieni Sezzjoni fl-26.4.2007 |li ma kinitx sabet ksur tal-art. 6(3)(¢) tal-
Konvenzjoni

¥ Q.E.D.B. (GC) 25.1.1996 fil-kawza fl-ismijiet Murray vs Renju Unit (Applik. Nru. 18731/91) § 63

% Q.E.D.B. 23.2.2010 fil-kawza fl-ismijiet Yoldas vs Turkija (Applik. Nru. 27503/04) § 51

il-persuna tassew u minghajr theddid irrinunzjat ghal dak
il-jedd. Din il-kwestjoni wkoll kienet mistharrga b’reqqa
mill-oghla Qorti taghna m’ilux u din il-Qorti ma jidhrilhiex li
ghandha ghalfejn terga’ toqghod ittenni dak li inghad minn
dik il-Qorti aktar milli tirreferi ghas-sentenza relativa®®;

llli dik l-istess sentenza ssemmi wkoll liema huma ¢-
cirkostanzi gravi u ecéezzjonali li fihom wiehed jista’
jiccanhad milli jkun mghejjun minn avukat gabel ma jhalli
stqarrija bla ma jkun hemm ksur tal-artikolu 6. Maghhom,
wiehed izid ukoll il-kaz fejn persuna tkun ghazlet i
tirregistra ammissjoni tal-akkuzi mressqin kontra taghha u
thalli I-process kollu ghaddej bla ma tganqal ilment dwar
it-tehid tal-istqarrija bla ghajnuna legali*’. Jidher li tgajjem
dubju wkoll kemm jghodd I-effett tas-sentenza f'Salduz
dwar intervisti u dikjarazzjonijiet maghmulin minn persuna
quddiem uffi¢jali tal-pulizija qabel ma persuna bhal dik
tkun ghadha suspettata u mehuda taht il-kustodja tal-
istess Pulizija*;

Ili fis-sottomissjonijiet tieghu, I-Avukat Generali jressaq I-
argument li I-akkuzat ghamel I-istgarrijiet minn rajh u li ma
kienx imgieghel jaghmilhom u langas wera li kien
mhedded b’xi mod. Zied jghid ukoll li I-akkuzat ma kienx
persuna taht |-eta’ meta ta l-istgarrijiet u ghandu certu
livell ta’ edukazzjoni u esperjenza manigerjali. Minbarra
dan, l-ebda parti miz-zewg stqarrijiet illi ta ma kienu b’xi
mod jinkriminawh. Fuq kollox, Zied jissottometti i I-istess
Qorti ta’ Strasburgu, f'sentenza li tat dan I-ahhar, sabet li
mhux kull stqarrija li tittiehed minghajr ma I|-persuna tkun
mghejjuna minn avukat twassal ghal ksur tal-artikolu 6(3)
tal-Konvenzjoni;

Illi I-Qorti ma jidhrilhiex li l-argumenti tal-Avukat Generali
huma tajbin fi¢-cCirkostanzi tal-kaz li din il-Qorti ghandha
quddiemha. ll-kaz li jsemmi ma jogghodx ghall-kaz tal-
lum, u dan ghaliex f'dak il-kaz I-akkuzat (li kien avukat u
ufficjal tal-pulizija) kien minn rajh irrinunzja ghall-jedd i

¥ Kost. 12.4.2011 fil-kawza fl-ismijiet II-Pulizija (Spett. Victor Aquilina) vs Mark Lombardi

“Op A. Kost TM 14.10.2011 fil-kawza fl-ismijiet Simon Xuereb vs L-Avukat Generali (appellata)

> Supreme Court (U.K.) 6.10.2011 fil-kawza Ambrose vs Harris (Procurator Fiscal) et UKSC 43
(2011) li jidher li tibdel il-fehma mehuda mill-istess imsemmija Qorti fil-kawza Cadder vs HM
Advocate UKSC 43 (2010)

jkun mghejjun minn avukat waqt li kien ged jigi interrogat
u sahansitra iffirma nota ta’ rinunzja fdan ir-rigward. Fil-
kaz tal-akkuzat Migneco dan ma kienx il-kaz. Kemm hu
hekk dik il-Qorti galet li, “neither the letter nor the spirit of
Article 6 of the Convention prevents a person from
waiving of his own free will, either expressly or tacitly, the
entitlement to the guarantees of a fair trial, as long as a
waiver of the right is given in an unequivocal manner and
was attended by the minimum safeguards commensurate

to its importance™;

[lli, fil-kaz tal-lum, kif inghad, |-akkuzat ma irrinunzja gatt li
jkun jew jitlob li jkun mghejjun minn avukat qabel jew f'xi
hin wagqt li kien gieghed jaghmel I-istgarrijiet. Langas ma
seta’ — kieku ried — jinvoka dak il-jedd, ghaliex fiz-zmien li
ta l-imsemmija stqarrijiet, il-ligi ma kinitx taghti dak il-jedd
(ghaliex ghalkemm kien hemm dispozizzjoni fil-ligi li taghti
dak ir-rimedju, dik id-dispozizzjoni ma kinitx ghadha dahlet
fis-sehh);

llli ghal dawn ir-ragunijiet, il-Qorti tasal ghall-fehma Ii I-
mod kif ittiehdu l-istgarrijiet tal-akkuzat Migneco f'dan il-
kaz sehh bi ksur tad-dispozizzjonijiet tal-artikolu 6(3)(¢)
tal-Konvenzjoni;

[lli I-mistogsija li titnissel minn din i¢-Cirkostanza hija x’siwi
jibgghalhom I-istqarrijiet mehudin f'¢irkostanza bhal din u
Xjigri minn proc¢ediment kriminali li matulu titressaq
stqarrija bhal dik bhala prova. [I-Qorti hija tal-fehma Ii,
ladarba stqarrija tittiehed minn persuna bla ma jkollha
jedd tikkonsulta ma’ avukat hija ghamil li jikser |-artikolu 6
tal-Konvenzjoni, ma tistax titgies bhala prova tajba u
ammissibbli fil-procediment kriminali i jsegwi t-tehid
taghha. B’dagshekk, ma ffissirx li l-istess pro¢ediment irid
jitwaqqaf jew li t-tgeghid ta’ stgarrija bhal dik fl-atti tal-
kawza jtebba’ I-process kollu;

lIli huwa minhabba f'hekk li wiehed jifhem ghaliex Qorti ta’
kompetenza kostituzzjonali jew konvenzjonali tista’ tqis
ilment dwar ksur ta’ jedd fundamentali ghal smigh xieraq

2 Q.E.D.B. 15.9.2011 fil-kawza fl-ismijiet Paskal vs Ukrajina (Applik. Nru. 24652/04) §76

gabel ma jintemm il-process kollu, sewwasew biex fattur
wiehed deciziv li jgib ksur ta’ dak il-jedd ma jxejjinx is-siwi
tal-process shih. Dan qieghed jinghad fejn il-kwestjoni
tas-siwi ta’ stqarrija mehuda bla ma |-persuna tkun kisbet
I-ghajnuna ta’ avukat tkun mistharrga kemm minn Qorti
maghmula minn persuna togata wahedha u wkoll meta I-
pro¢ediment ikun quddiem Qorti maghmula minn persuna
togata flimkien ma’ gurija. Jghodd ukoll fejn I-istgarrija ma
tkunx il-prova wahdanija li I-Prosekuzzjoni tressaq kontra
I-persuna mixlija fil-kaz;

llli hija I-fehma ta’ din il-Qorti li, meta jew jekk titressaq
bhala prova quddiem qorti ta’ gudikatura kriminali stqarrija
maghmula mill-persuna mixlija li tkun saret bi ksur tal-
artikolu 6(3)(¢) tal-Konvenzjoni, dik il-Qorti ghandha s-
setgha u d-dmir li tgis dwar [-ammissibilita’ ta’ stqarrija
bhal dik jew jekk ghandhiex tibga’ taghmel parti mill-
inkartament li jkollha quddiemha u tislet I-effetti u r-
riperkussjonijiet li dan jista’ jkollu fkaz li dik tkun il-prova
wahdanija li tressaq il-prosekuzzjoni fil-kaz taghha®*;

llli I-kwestjoni tar-rimedju marbut mar-riferenza kienet
wahda mill-aspetti |i ikkaratterizzaw il-bi¢¢a I|-kbira tat-
trattazzjoni tal-avukati tal-partijiet. L-akkuzat jistrieh fuq
dik is-silta tar-rikors tieghu tat-22 ta’ Gunju, 2011*, fejn
jghid li din il-Qorti ghandha taghti rimedju billi tordna t-
tnehhija taz-zewg stqarrijiet li huwa ghamel. Huwa jghid
li, sakemm l-istqarrijiet tieghu jithallew fl-atti tal-Att tal-
Akkuza, hemm il-probabbilta’ ta’ ksur ta’ smigh xieraq,
imgar jekk jingabu ghall-gharfien tal-gurija jew jirreferu
ghalihom ix-xhieda tal-Prosekuzzjoni. Jghid li dan ir-
rimedju effettiv fdan Il-istadju jevita li ’| quddiem huwa
jkollu jirrikorri ghal pro¢edura ohra ta’ Iment ta’ ksur ta’
jedd fundamentali, b’hafna titwil ta’ Zzmien u zieda ta’
proceduri li setghu kienu evitati®. Min-naha tieghu, I-
Avukat Generali jghid li din il-Qorti ghandha toqghod mat-
termini tar-riferenza maghmula lilha u d-decizjoni taghha
dwar jekk kienx hemm jew le ksur ta’ xi jedd fundamentali
tal-akkuzat ikun fih innifsu rimedju xieraq li fuqu I|-Qorti

3 Kost. 12.4.2011 fil-kawza fl-ismijiet Il-Pulizija (Supt. Norbert Ciappara) vs Esron Pulli¢ino
“ Pag. 68 tal-atti tar-Riferenza
> Nota ta’ Sottomissjonijiet, fpag. 650 tal-atti tar-Riferenza

Riferenti tkun tista’ tirregola ruhha®, billi tipprovdi r-
rimedju effettiv hi — skond is-setghat taghha fuq hwejjeg li
jaqghu fil-kompetenza partikolari taghha — skond is-
sentenza li tinghata;

lIli kif inghad aktar gabel, meta I-Qorti ssirilha riferenza
minn Qorti Riferenti, hija ghandha toqghod ghat-termini ta’
riferenza bhal dik. F’dan il-kaz, I-ilment ma tgajjimx mill-
parti bis-sahha tal-pro¢edura mibdija b’Rikors taht I-
artikolu 46(1) tal-Kostituzzjoni jew l-artikolu 4(1) tal-
Kapitolu 319 tal-Ligijiet ta’ Malta. Minbarra dan, meta I-
Qorti Riferenti ifformulat ir-riferenza taghha, talbet biss i
din il-Qorti tghid jekk issibx li sehh xi ksur tal-artikolu 39
tal-Kostituzzjoni u/jew tal-artikolu 6 tal-Konvenzjoni. Biex
din il-Qorti tgis sewwa din il-kwestjoni, tirreferi ghar-
regolament 5(1) tar-Regoli dwar il-Prattika u I-Pro¢edura
tal-Qorti u I-Bon-Ordni*’ li jghid kif imissha ssir riferenza u
x’ghandha jkun fiha biex il-Qorti i lilha ssir tkun tista’
“taghti d-decizjoni taghha fuq kull kwestjoni mibghuta

»48,

quddiemha™";

llli I-kwestjoni dwar x’ghamla ta’ rimedju tista’ taghti qorti
ta’ kompetenza kostituzzjonali ladarba tkun sabet li sehh
ksur ta’ xi wiehed mill-jeddijiet fundamentali mharsa mill-
Kostituzzjoni jew mill-Konvenzjoni ilha titgajjem quddiem
iI-Qrati taghna. Bosta drabi din il-kwestjoni tqum dwar
jekk ir-rimedju mistenni mill-parti mgarrba jkunx wiehed li
jgib mieghu twettiq ta’ setgha, rimedju jew diskrezzjoni li |-
ligi tgieghed f'idejn Qorti partikolari. F’Cirkostanzi fejn il-
ksur instab li kien wiehed li ma kienx rimedjabbli b’xi
pro¢edura ohra, |-Qrati fehmu Ii r-rimedju jinghata mill-
istess Qorti li tkun sabet |i sehh ksur tal-jedd
fundamentali*®, ukoll jekk dak ir-rimedju normalment jaga’
fil-tkompetenza ta’ Qorti ohra;

llli, madankollu, kif inghad, “ir-rimedju taht I-Att dwar il-
Konvenzjoni Ewropeja huwa rimedju straordinarju. Dan ir-
rimedju jinghata biss meta I-ligi ordinarja ma tkunx
bizzejjed biex thares id-drittijiet tal-individwu u ghalhekk I-

“® Nota ta’ Sottomissjonijiet pagg. 656 — 7 tal-atti tar-Riferenza

“TALL. 279 tal-2008 (L.S. 12.09)

“8 Art. 46(3) Kost u 4(3) tal-Kap 319 .

* Ara, b’ezempju, Kost. 12.1.2011 fil-kawza fl-ismijiet Stephen Schembri vs L-Avukat Generali

Pagna 17 minn 19
Qrati tal-Gustizzja

istat ikun naqas fid-dmir tieghu i jhares dawn id-drittijiet.
Ir-rimedji  taht il-ligijiet  ghall-harsien tad-drittijiet
fondamentali  jinghataw biss fdawk ic-Cirkostanzi
straordinarji, u nkunu qeghdin inwaqqghu s-siwi ta’
dawk id-dispozizzjonijiet jekk ningdew bihom fejn rimedju
taht il-ligi ordinarja jkun tajjeb u bizzejjed. Fi kliem iehor,
ma tistax tghid illi I-istat nagqas mid-dmir tieghu li jhares
id-drittijiet tal-individwu bis-sahha tal-ordinament ordinarju
gabel ma tkun fittixt li tingeda bir-rimedji kollha li jaghti
dak l-ordinament. Barra minn hekk, il-qrati ghandhom
ukoll id-dmir i jinterpretaw u japplikaw il-ligi ordinarja
b’mod konformi mal-Kostituzzjoni u mal-Konvenzjoni, u
jkun  biss meta interpretazzjoni bhal dik tkun
assolutament u manifestament contra legem, u
ghalhekk ma tkunx possibbli, li tkun tista’ tghid illi
applikazzjoni tal-ligi ordinarja twassal inevitabilment
ghal ksur tal-jeddijiet fondamentali.”® Fil-fehma tal-
Qorti, dan jinghad b’aktar gawwa fkaz ta’ riferenza minn
Qorti ohra meta |-pro¢edura “ordinarja” tkun ghadha
tabilfors ghaddejja u fejn dik il-Qorti Riferenti jkollha I-
gwida tas-sentenza tal-qorti li tkun stharrget il-“kwestjoni”
kostituzzjonali biex taghraf timxi fugha skond is-setghat
specifici taghha moghtijin lilha mil-ligi;

llli fil-kaz tal-lum, l-akkuzat innifsu jistgarr li ghadu fl-
istadju li jgajjem eccezzjonijiet taht I-artikolu 449(1) tal-
Kodic¢i Kriminali dwar I-istqarrijiet li ta lill-Pulizija. Minbarra
dan, Il-ilment tieghu ta’ ksur ta’ jedd fundamentali twassal
lill-Qorti Riferenti b’mod ¢ar u fi stadju tal-process li b’mod
li ma jistax jinghad li huwa garrab xi hsara irrimedjabbli;

llli fug dawn il-konsiderazzjonijiet, din il-Qorti tara li tista’
taghti t-twegiba taghha lill-Qorti Riferenti dwar dan |-aspett
partikolari mgangal mill-akkuzat u tistenna li din taghraf
timxi mat-twegiba hekk moghtija;

Ghal dawn ir-ragunijiet, il-Qorti gieghda taqgta’ u tiddeciedi
billi:

% Kost. 16.3.2011 fil-kawza fl-ismijiet Morgan Ehi Egbomon vs Avukat Generali

Twiegeb ghall-kwestjoni riferita lilha mill-Qorti
Kriminali bid-degriet taghha tas-27 ta’ Gunju, 2011, billi
ssib i I-istgarrijiet maghmula mill-akkuzat lill-Pulizija fit-28
ta’ Lulju, 2004 u fid-29 ta’ Lulju, 2004, saru bi ksur tal-jedd
fundamentali tal-istess imputat kif imhares bl-artikolu
6(3)(¢) tal-Konvenzjoni, b’rabta mal-artikolu 6(1) taghha,
izda ma ssibx li l-istess stqarrijiet jiksru xi wahda mid-
dispozizzjonijiet tal-artikolu 39 tal-Kostituzzjoni. Ghalhekk
iI-Qorti Riferenti ghandha tqis dawn i¢-¢irkostanzi hi u
tizen dwar jekk l-istess stqarrijiet ghandhomx jithallew
jitressqu b’xiehda jew jissemmew waqt is-smigh tal-kaz
kontra l-akkuzat; u

Ghalhekk tordna lir-Registratur sabiex tghaddi lura [-atti

tal-akkuza lill-Qorti Riferenti sabiex dik il-Qorti tkun tista’
tiddisponi mill-kaz skond din is-sentenza.

< Sentenza Finali >

